
O‘ZBEKISTON SUG‘URTA 
BOZORINI RIVOJLANISHI 
ISTIQBOLLARINI TA’MINLASH 
OMILLARI

X. I. Boyev
TDIU professori

Annotatsiуa: Ushbu maqolada O‘zbekiston sug‘urta bozorining hozirgi holati va uni rivojlantirish borasida qabul qilingan 
me’yoriy hujjatlar haqida so‘z boradi. Bundan tashqari, xorijdagi sug‘urta kompaniyalarining statistik natijalari berilgan 
hamda anderrayting xizmatining ahamiyati yoritilgan.

Kalit so‘zlar: Sug‘urta bozori, sug‘urta portfeli, anderrayting xizmati, milliy sug‘urta bozori.
Abstraсt: This article talks about the current state of the insurance market of Uzbekistan and the regulatory documents 
adopted for its development. In addition, statistical results of foreign insurance companies are given and the importance 
of underwriting service is highlighted.

Keу words: Insurance market, insurance portfolio, underwriting service, national insurance market.
Аннотация: В данной статье рассказывается о современном состоянии страхового рынка Узбекистана и норма-
тивных документах, принятых для его развития. Кроме того, приведены статистические результаты зарубежных 
страховых компаний и подчеркнута важность андеррайтинговой услуги.

Ключевые слова: Страховой рынок, страховой портфель, андеррайтинговые услуги, национальный страховой 
рынок.

K I R I S H
Dunyoda shiddatli iqtisodiy-ijtimoiy rivojlanish tufayli global o‘zgarishlar yuz berayotganligi, dunyodagi 

aholini o‘z hayotlarini, oila-a’zolari hayotini, mulklarini turli xavf-xatarlardan texnogen hamda tasodifiy tabiiy 
ofatlardan, ommaviy kasalliklardan kafolatlash uchun sug‘urta xizmatlariga bo‘lgan talablari kundan kunga 
oshib bormoqda.

Jahondagi rivojlangan mamlakatlarning tajribasi shuni ko‘rsatmoqdaki, sug‘urta kompaniyalaridagi hozirgi 
kunda innovatsiyalar hamda ularni sug‘urta kompaniyalarida joriy etilganligi va iqtisodiyotdagi sug‘urta turla-
rini raqamlashtirishga o‘tilishi tufayli sug‘urta kompaniyalarida tashkiliy masalalarni hal etishni davr talabi qilib 
qo‘yaayotganligi tabiiy holdir.

Sug‘urta kompaniyalarida sug‘urta xizmatlarini yangi turlarini ko‘rsatish, sug‘urta bozorida vujudga kela
digan iqtisodiy munosabatlarni yanada faollashtirish uslublarini takomillashtirish va uni sug‘urtalash yo‘li bilan 
realizatsiya qilish muammolarini kompleks va tizimli yechim metodlarini bozorda vujudga keladigan o‘zgarish-
larga tezda moslashish sug‘urtalanuvchilarga tabaqali yondashish, raqobatbardosh yangi sug‘urtalanuvchilarni 
vujudga keltirish ularni shakillantirish, konyukturali o‘zgarish va bashorat qilish hamda ta’sirchan sug‘urtani 
rivojlantirish, sug‘urta kompaniyalari oldiga qo‘yilgan umumiy muammolardan hisoblanadi.

M A V Z U G A  O I D  A D A B I Y O T L A R  T A H L I L I
Sug‘urta bozirini shakllantirish va rivojlantirishda muammolar bo‘yicha Rossiya va O‘zbekiston olimlari 

tomonidan ko‘plab ilmiy izlanishlar olib borilgan. Shunday ilmiy izlanishlarning natijasi sifatida quyidagilarni 
ta’kidlab o‘tish mumkin:

■	 Sug‘urta bozorini rivojlantirishda reklama va marketing xizmatlaridan yuqori darajada foydalanishda 
ijobiy natija berishi to‘g‘risida Rossiyalik iqtisodchi A.Gvozdenko, V.V. Shaxov o‘zlarining xulosa va tak-
liflarini berib o‘tgan.

larning o‘rni muhim ahamiyat kasb etishi to‘g‘risida hamda reklama va marketingni keng yo‘lga qo‘yish 
borasida chet el tajribasidan foydalangan holda mintalitetimizga to‘g‘ri keladigan reklama va marketing 
xizmatlarini taklif etish bo‘yicha X.Shinnayev ilmiy izlanishlar olib borganlar va o‘zlarining e’lon qilgan 
ilmiy monografiyalari, darsliklari, o‘quv-qo‘llanma, ilmiy maqolalarida bu bo‘yicha keltirib o‘tishgan.

■	 Sug‘urta bozorini rivojlantirishda sug‘urta operatsiyalarining tamoyillari, sug‘urtaning nazariy masalalari, 
sug‘urta moliyaviy-iqtisodiy va huquqiy jihatlari hamda sug‘rta xizmalarining sifati va ahamiyati haqida 
X.M. Shinnayev, I.K. Ochilov, S.E. Shirinov o‘zlarining o‘quv qo‘llanmalarida keltirib o‘tishgan.

T A D Q I Q O T  M E T O D O L O G I YA S I
Tadqiqot ishlari jarayonida kompleks yondashuv, qiyosiy tahlil, kuzatuv va statistik ma’lumotlar tahlil usul-

laridan foydalaniladi.

T A H L I L  V A  N A T I J A L A R
O‘zbekistonda ijtimoiy-iqtisodiy taraqqiyotni yanada jadallashtirishda sug‘urta sohasini aktivligini oshirishda 

O‘zbekiston Respublikasi Prezidenti Shavkat Mirziyoyev alohida e’tibor qaratib, “O‘zbekiston Respublikasining 
sug‘urta bozorini isloh qilish va uning jadal rivojlanishini ta’minlash chora-tadbirlari to‘g‘risida”gi PQ-4412-sonli 
qarori, O‘zbekiston Respublikasi Prezidentining 2021-yil 23-oktyabrdagi “Sug‘urta bozorini raqamlashtirish va 
hayot sug‘urtasi sohasini rivojlantirish bo‘yicha qo‘shimcha chora-tadbirlar to‘g‘risida” PQ-5265-songi qaror-
larida mamlakatimizdagi sug‘urta bozorini rivojlantirish istiqbollari ko‘rsatib berilganligi bilan tarixiy ahamiyatga 
ega.

Sug‘urta bozori dunyodagi hamma mamlakatlar uchun nihoyatda muhim ekanligini hisobga olib, sug‘urta 
bozori mamlakatdagi mavjud sug‘urta kompaniyalarining faol ravishda o‘zlarining xizmatlarini sug‘urtalanuvchi-
larga taklif etishi hamda oluvchi va sotuvchi o‘rtasida sug‘urta shartnomasini imzolash tushuniladi.

Xorijiy mamlakatlar milliy sug‘urta bozorini rivojlanishi asosan ko‘pincha sherikchilik munosabatlarini 
jamiyat miqiyosida asosiy munosabatlar darajasiga ko‘tarilishi bo‘ldi, deb baholash mumkin.

Dunyodagi eng yirik sug‘urtachi mamlakat AQSHda hamma sug‘urta kompaniyalari xususiy hisoblanib, 
AQSHni 19 ta shtatida boshqa mamlakatlar sug‘urta kompaniyalarini sug‘urta faoliyati bilan shug‘ullanishlariga 
davlat ruxsat bermaydi. AQSHda sug‘urta bozoridagi sug‘urta kompaniyalari tashkiliy prinsiplari bo‘yicha ikkiga 
bo‘linadi:

1.	 Aksionerlik sug‘urta kompaniyalariga.

2.	 O‘zaro o‘rtoqlik va sug‘urtalash asosida kompaniyalar hisoblanadi.

O‘zbekistonda esa sug‘urta kompaniyalarini asosiy qismini davlat sug‘urta kompaniyalari tashkil etib kel-
moqda. Ulardan “O‘zbekinvest”, “O‘zagrosug‘urta”, “Kafolat” va boshqa davlat sug‘urta kompaniyalari sug‘urta 
bozorida gigemon hisoblanadilar.

Hayotni sug‘urtalash bo‘yicha esa “Agrohayot” sug‘urta kompaniyasi, “O‘zbekinvest” hayot sug‘urta kom-
paniyasi, “Kafolat hayot inshurens” sug‘urta kompaniyalari ham sug‘urta kompaniyalari hayotni sug‘urtalash 
bo‘yicha yetakchi hisoblanadilar.

Sug‘urta bozorida hamma mulk formalariga tegishli kompaniyalarida teng imkoniyatlarni davlat yaratib 
bergan taqdirda haqiqiy raqobat muhiti yaratiladi va bozor qonunlari ishlaydi.

O‘zbekistonda hozirgi sug‘urta bozorini davr talabi darajasida rivojlangan va dunyodagi rivojlangan 
mamlakatlar sug‘urta kompaniyalari tajribasidan to‘liq foydalangan deya olmaymiz, jumladan, hozirgi davrda 
O‘zbekistonda 20 mln. aholi ishga layoqatli bo‘lishiga qaramay, atigi 9 mln. ishga yaroqli aholi sug‘urta qilingan-
ligi sug‘urta bozori hali egallanmaganini bildiradi.

Bugungi kunda O‘zbekistondagi yalpi ichki mahsulotdagi sug‘urtani hissasi atigi 0,4 foizni tashkil etayot-
ganligi, sug‘urta tizimini rivojlantirish davlat siyosati darajasiga ko‘tarilgan taqdirda mamlakatimizda sug‘urta 
tizimi rivojlanadi.

O‘zbekistonda sug‘urta bo‘yicha reklamani avj oldirish bozor iqtisodiyoti sharoitida xalqaro tajribalardan 
foydalanishda davlat tomonidan sug‘urta bozorini tartibga solish va boshqarishga e’tibor berish, samarali foyda 
beradigan sug‘urta qonunchiligini takomillashtirish, jumladan, qonunga anderrayting siyosatini kiritish va ander-
rayterlarni sug‘urta kompaniyalaridagi rolini oshirishi mamlakat sug‘urta kompaniyalarini moliyaviy faoliyatini 
yuksaltiradi.

Xalqaro sug‘urta tajribasida risklarni baholashda anderraytingni tavsiyalariga sug‘urta kompaniyalarini rah-
barlari katta e’tibor berib, har bir sug‘urtalanuvchini olib kelayotgan risklarini asosan anderrayterlar baholab tuzi

layotgan shartnomani kompaniyaga keltirishi mumkin bo‘lgan zarar va foydasini avvalo anderrayting tizimida 
faoliyat ko‘rsatadigan anderrayterlar prognoz qilib aniqlab beradi.

Hozirgi vaqtda halqaro sug‘urta tajribasida risklarni baholashda anderraytingni beshta asosiy turidan foy-
dalanishni O‘zbekistonda qo‘llashni tavsiya etish mumkin.

1.	 Sug‘urta kompaniyalarda sug‘urtalashni amalga oshirishda anderrayting tizimini joriy etish.

2.	 Ssuda sohasida anderraytingdan foydalanish.

3.	 Qimmatli qog‘ozlar sohasida anderraytingni qo‘llash samarali bo‘lishi mumkin.

4.	 Ko‘chmas mulk sohasida anderraytingni qo‘llash.

5.	 Sud ishlari bilan bog‘liq jarayonlarda anderraytingdan foydalanish samara beradi.

AQSHdagi hamma sug‘urta kompaniyalarida sug‘urta risklarini baholashda anderrayting xodimlariga katta 
e’tibor berilib, ham sug‘urtalanuvchilarni arizalari va moliyaviy ma’lumotlari chuqur o‘rganiladi. Har bir shtatni 
sug‘urta bo‘yicha qonunlari mavjud va ular bir-biridan farq qiladi, imkoni boricha fuqarolarga moddiy jihatdan 
yordam ko‘rsatish dunyoni boshqa mamlakatlarga qaraganda juda yuqori darajada belgilangan.

Angliya sug‘urta bozori rivojlangan bo‘lib “Lloyd” sug‘urta korporatsiyasi dunyoda mashhur bo‘lib birinchi 
sug‘urta tizimida anderrayting tizimini joriy qilib, anderrayterlarning faoliyatiga katta e’tibor berilganligi natijasida 
“Lloyd” sug‘urta korporatsiyasiga ishga kiruvchilar soni yil sayin ko‘payib bormoqda, ammo hamma talabgorlar 
ham ishga qabul qilinmaydi, chunki sug‘urta korporatsiyasiga kiruvchi xodim 2 ming funt sterling kompaniyaga 
to‘laydi. Agar xodim ish jarayonida xatoga yoki faoliyati sug‘urta korporatsiyasiga zarar keltirsa, to‘lagan pulidan 
keltirgan zarari qoplanadi, shuni hisobga olib xodim butun imkoniyatini ishga solib xatosiz ishlaydi.

Germaniya fuqarolarni sug‘urtalash an’anaga aylangan, hatto, bu mamlakatga kelgan fuqarolar, ajnabiylar 
ham majburan sug‘urtalanadi, “Kaloniya”, “Gerling”, “Alyans”, “Alyans Ferzexirunche AG” kompaniyalarini dun-
yoning 135 ta mamlakatida filiallari bor va ulardan katta foyda oladi.

Fransiyada avtomobillarni, hayotni sug‘urtalash, yong‘indan sug‘urtalash, baxtsiz hodisalardan sug‘urta-
lash ishlarini hamma sug‘urta kompaniyalari olib boradi, “SKORO” kompaniyasi aktivlari xorij valyutasida bo‘lib, 
asosiy kapital qo‘yilmalari investitsiya va qimmatli qog‘ozlar bo‘lib davlat tomonidan kafolatlangandir.

Shvetsariya sug‘urta bozori juda rivojlangan bo‘lib, mamlakatda 200 ga yaqin turli sug‘urta kompaniyalari 
mavjud, shulardan 30 tadan ortig‘i xususiy kompaniya hisoblanadi.

Shvetsariyada har bir oila oziq-ovqatga qaraganda sug‘urtaga ko‘p mablag‘ sarflaydigan mamlakat hisob
lanadi. Asosan hayotni, transportni sug‘urtalash ommalashgandir.

Yaponiya sug‘urta bozorida hayotni sug‘urtalash Yaponiyada fuqarolarga ijtimoiy va shaxsiy sug‘urtadan 
juda ko‘p yordam berib kelinmoqda.

Yaponiyadagi sug‘urta kompaniyalarini davlat qattiq nazorat qiladi. Yirik kompaniyalari “Meydzi Myuchuel 
Layf enshurens”, “Mitsubisi”, “Meydzi Seymey Xoken Socha Kaysha”, bular savdo, sanoat, Moliya kompani-
yalarida sug‘urtalashni hamma turlari bilan shug‘ullanadi.

Italiyada dunyoda birinchi sug‘urta ishi bo‘yicha sharnoma 1347-yili Genuyada imzolangandir. Hozir Itali-
yada 250 tadan ortiq sug‘urta kompaniyalari faoliyat ko‘rsatib kelmoqda, ular qayta sug‘urtalash, hayotni sug‘ur-
talash, mulkni sug‘urtalash sug‘urta yig‘imlarni 50 foizi avtomobillarni sug‘urtalashdan yig‘ib olinadi.

O‘zbekistonda hayotni sug‘urta qilish bo‘yicha to‘langan to‘lovlar 2022-yilda “Agros hayot sug‘urta kom-
paniyasi” AJ – 166,093,000 so‘m, “Kafolat hayot INSURANCE” AJ – 143,991,000 so‘m, “ALFA INSURANCE” 
153,575,000 so‘m, “EUROASIA LIFE INSURANCE” AJ – 116,012,000 so‘m, “FAROVON SUGURTA” AJ – 
17,920,000 so‘m to‘lashga ko‘rilgan zararni qoplashga yuqoridagi summani to‘lashga majbur bo‘lishdi.

Xorijiy mamlakatlar tajribasidan foydalanib anderrayting tizimini hamma sug‘urta kompaniyalariga davlatni 
tavsiyasi bilan joriy etish kerak. Anderrayting tizimi hamma risklarni baholaydi, qabul qiladi va ularning tav-
siyasiga binoan sug‘urta kompaniyasini raxbariyati moliyaviy foyda va zarar ko‘rish ehtimoli bo‘lgan risklarni 
qabul qiladi. Aynan anderrayting tavsiyalari sug‘urta kompaniyasida:

1.	 Moliyaviy mablag‘larni ko‘payishiga yordam beradi.

2.	 Sug‘urta kompaniyasiga foyda keltiradigan risklarni qabul qiladi.

3.	 Genetik va ekologik o‘zgrishlarni insonlarga keltiradigan zararini anderrayterlar oldindan prognoz qiladi.

4.	 Globalizm tufayli moliyaviy aloqalar va elektron schotchiklari va boshqa yangiliklarni muntazam ish-
lashini talab qiladi.

5.	 Yangi potensial xavfi tufayli: ilmiy-texnika, yangi mahsulotlar dori-darmonlar, avtomobillar, innovatsiya 
tufayli yangi mahsulotlar bozorga kirib kelmoqda.

va ularga quyidagilarni kiritish mumkin, deb hisoblaymiz.

1.	 Ma’lum muddatdan keyin risklarni yuz berishi.

2.	 Qo‘shilgan zarar tufayli yangi sug‘urta portfelini shakillantirish.

3.	 Noaniq faktlar va asossiz yolg‘on ma’lumotlardan saqlanish.

4.	 Iqtisodiy, ekologik, texnologik, huquqiy, ijtimoiy sharoitlarni hisobga olib, har bir riskka adolatli baho 
berish.

5.	 Sug‘urta firibgarliklarini hamma imkoniyatlarni ishga solib, ularni aniqlash va tegishli choralar qo‘rishni 
anderrayter tizimi aniqlaydi.

Sug‘urta kompaniyalarida sug‘urta portfelini ishlab chiqish jarayoni nihoyatda murakkab bo‘lib, uni ishlab 
chiquvchilar asosan iqtisodiy, huquqiy, matematika, tahlil hamda prognoz sohasida, ma’lum bilim va tajribaga 
ega bo‘lishlari kerak. Xorijiy mamlakatlar sug‘urta kompaniyalarida aynan yuqorida ko‘rsatilgan talablarni o‘zida 
mujassamlashtirgan mutaxassislarni tanlab olinadi va ularga kafolat hamda moddiy rag‘batlantirishni amalga 
oshirib, ulardan hatto sug‘urta kompaniyasidagi ishlovchi xodimlarni sug‘urta kompaniyasiga keltirayotgan foy-
dasigacha aniqlab berishda ularni xizmatidan raxbariyat foydalanadi.

O‘zbekistondagi eng yirik “O‘zbekinvest” sug‘urta kompaniyasida anderrayting tizimi joriy etilishi tufayli 
mijozlar bilan imzolangan shartnomalar soni ko‘paydi, sug‘urta mukofotlarini summasi oshib bormoqda hamda 
to‘lanayotgan sug‘urta qoplamalarida ham turli o‘zgarishlarni ko‘rish mumkin.

1-jadval: “O‘zbekinvest” sug‘urta kompaniyasida anderrayting tizimini joriy etish tufayli moliyaviy yuksalish 
darajasi

№ Yil Shartnomalar 
soni

Sug‘urta majburiyati 
(mlrd.so‘m)

Sug‘urta mukofoti 
(mln.so‘m)

Sug‘urta 
qoplamalar soni

To‘langan sug‘urta 
qoplamasi (mln.so‘m)

1. 2018 778 922,00 102 276,92 169 117,06 9 660,00 31 049,99

2. 2019 643 422,00 82 629,63 285 609,08 11 335,00 24 175,09

3. 2020 513 885,00 153 306,03 262 869,20 7 501,00 66 601,20

4. 2021 926 300,00 208 204,55 385 384,75 8 131,00 89 324,95

5. 2022 891 285,00 351 897,18 930 533,72 5 231,00 78 688,96

“O‘zbekinvest” davlat aksiyadorlik sug‘urta kompaniyasi 2016-yildan anderrayting tizimidan foydalanishni 
sug‘urta kompaniyasida joriy etganligi natijasida, yig‘ib olingan sug‘urta mukofotlar 2018-yilda 169 117,06 mln.
so‘m, to‘langan sug‘urta qoplamasi 31 049,99 mln. so‘mni tashkil etgan. 2020-yil sug‘urta mukofotlari 262 869,20 
mln. so‘m, to‘langan sug‘urta qoplamalari 66 601,20 mln. so‘mni tashkil etgan, 2022-yilda to‘plangan sug‘urta 
mukofotlari 5 231,00 mln. so‘m, to‘langan sug‘urta qoplamasi 78 688,96 mln.so‘mni tashkil etgan.

Ushbu tahlil qilingan sug‘urta ma’lumotlari “O‘zbekinvest” davlat aksionerlik sug‘urta kompaniyasida ander-
rayting tizimi joriy etilishi tufayli kompaniyaning butun faoliyati anderrayting tizimini taklifi bilan audit tahlilidan 
o‘tkazilib, kompaniyadagi xato va kamchiliklar aniqlanib, ish yangidan anderrayting bo‘limini talablari asosida 
tashkil etilganligi tufayli hozirgi kunda “O‘zbekinvest” sug‘urta kompaniyasi ham milliy sug‘urta bozorida ham 
jahon sug‘urta bozorida ham ko‘zga ko‘ringan sug‘urta kompaniyasi hisoblanadi.

X U L O S A  V A  T A K L I F L A R
Sug‘urta bozorida anderrayting tizimi quyidagi talablarni qo‘yishi natijasida sug‘urta bozorida har bir 

sug‘urta kompaniyasi raqobatbardosh bo‘lishi mumkin deyiladi.

■	 Sug‘urta risklarini adolatli baholash, sug‘urta obyektini har tomonlama, iqtisodiy, huquqiy, moliyaviy 
jihatdan o‘rganish va gohida ekspertiza o‘tkazish;

■	 Shartnomalarni muddatini aniq belgilash, sug‘urta mukofoti summasini, sug‘urta qoplash summasini 
kelishib olish;

■	 Sug‘urta bozorini segmentlashga alohida e’tibor berish;

■	 Sug‘urta mahsulotini reklamasini ko‘paytirish;

■	 Sug‘urta bozoriga sug‘urta mahsulotlarini eng zamonaviy turlarini olib kirish;

■	 Sug‘urta kompaniya oladigan foyda anderrayterlar tomonidan sug‘urta risklariga beriladigan bahoga 
bog‘liqligi;

■	 Anderraytingni nazorat funksiyasini kuchaytirish bu bozor talabidan kelib chiqib, sug‘urta kompani-
yasida grafik bo‘yicha monitoring olib borishni amalga oshirishi;

■	 Anderrayting xulosalaridan eng xavfli risk suv toshqini, tornada, sel, yog‘ingarchilik, qurg‘oqchilik, 
yong‘in, zilzila, ommaviy kasallanish, terrorizm, g‘alayonlar katta zarar keltiradi, shuning uchun sug‘urta 
shartnomasiga franshizani aynan anderrayting xodimlari kiritishi orqali kelajakdagi katta moliyaviy zarar-
lardan sug‘urta kompaniyasini saqlab qolishda anderrayting tizimini masuliyatini oshirish qonunlarni 
takomillashtirish orqali amalga oshirilishi mumkin deb hisoblaymiz.

uslubiy qo‘llanma. Toshkent-2017.

2.	 Гвозденко А.А Основы страхования: Учебник. – М.: Финансы статистика 2003.
3.	 Шахов.В.В Страхование. Учебник для вузов. М “ЮНИТИ”, 2001. 

6.	 Shinnayev X.M., Ochilov I.K., Shirinov S.Ye., Kenjayev I.G‘. Sug‘urta ishi. Tafakkur bo‘stoni. ‒ Toshkent-2014.

